
IV. ENTIDADES LOCAIS
CONCELLO DO PEREIRO DE AGUIAR

EXTRACTO DO ACORDO DA XUNTA DE GOBERNO LOCAL DO 24 DE OUTUBRO DE 2024, POLA 
QUE SE CONVOCAN AXUDAS PARA A MELLORA E PERFECCIONAMENTO DE DEPORTISTAS QUE 
DESTAQUEN NAS SÚAS PARTICIPACIÓNS EN COMPETICIÓNS OFICIAIS DE CARÁCTER INDIVIDUAL 
NAS DISTINTAS MODALIDADES DEPORTIVAS RECOÑECIDAS. REACTIVA PEREIRO 2024

Extracto do Acordo da Xunta de Goberno Local do 24 de outubro de 2024, pola que se convocan 
axudas para a mellora e perfeccionamento de deportistas que destaquen nas súas participacións 
en competicións oficiais de carácter individual nas distintas modalidades deportivas recoñecidas. 
Reactiva Pereiro 2024

BDNS (Identif.): 793636
De acordo co disposto nos artigos 17.3.b e 20.8.a da Lei 38/2003, do 17 de novembro, xeral de 

subvencións, publícase o extracto da convocatoria, cuxo texto completo se pode atopar na Base 
de Datos Nacional de Subvencións (https://www.infosubvenciones.es/bdnstrans/GE/es/convocato-
ria/793636)

Primeiro. Beneficiarios/as
Poderán beneficiarse das axudas recollidas nestas bases reguladoras os/as deportistas que 

reúnan os seguintes requisitos na data de publicación do extracto de convocatoria no BOP:
1. Estar inscrito/a no padrón municipal de habitantes do Concello do Pereiro de Aguiar cun míni-

mo dun ano de antigüidade ininterrompida á data de presentación da solicitude.
2. Dispoñer de licenza en vigor pola Federación Deportiva Galega da modalidade deportiva na 

que se solicita a axuda. No caso de modalidades deportivas non integradas en federacións deport-
ivas galegas, será considerada a licenza estatal.

3. Non estar cumprindo sanción firme por infracción disciplinaria ou administrativa en materia 
deportiva, cualificada como grave ou moi grave.

4. Non estar incurso/a en causa de exclusión ou prohibición das contempladas no artigo 13.2 e 3 
da Lei 38/2003, de 17 de novembro, xeral de subvencións e 10.2 e 3 da Lei 9/2007, do 13 de xuño, 
de subvencións de Galicia.

5. Certificado do mellor resultado obtido emitido pola Secretaría xeral da Federación en cuestión, 
xunto coa acta da competición, referido ao período subvencionable, sempre que acredite a conse-
cución polo menos e como mínimo dun (1) dos seguintes postos ou resultados deportivos individu-
ais e referidos á súa respectiva disciplina ou modalidade deportiva durante a anualidade 2023/2024.

- Podio (1.º, 2.º ou 3.º) no campionato individual provincial (da provincia de Ourense)
- Lograr do 1.º ao 10.º posto individual no campionato galego (ambos os dous incluídos)
- Lograr do 1.º ao 15.º posto individual no campionato de España
- Campión/a universitario individual galego.
- Lograr do 1.º ao 3.º posto individual no campionato universitario estatal

Segundo. Obxecto
É obxecto das presente resolución establecer as bases reguladoras que rexerán a convocatoria 

de axudas para a mellora e perfeccionamento de deportistas que destaquen, na súa participación 
en competicións oficiais de carácter individual nas distintas modalidades deportivas recoñecidas, 
durante o período fixado na convocatoria, e cumpran os requirimentos e obrigas impostos nas pre-
sentes bases. Esta liña de axudas consta no programa Reactiva Pereiro 2024 en vigor.

Non se considerarán participacións individuais: relevos, participación por equipos/seleccións, nin 
probas coordinadas ou sincronizadas nas que actúen simultaneamente máis dun/unha integrante 
do mesmo equipo.

Quedan expresamente excluídas as xornadas de control, competicións escolares, probas popu-
lares, benéficas e calquera outra análoga ás anteriores, así como a realización de calquera tipo de 
proba co obxecto de superar os distintos niveis dentro da disciplina deportiva.

Terceiro. Bases reguladoras
As bases reguladoras publicaranse na web (https://pereiro.gal/) e no taboleiro de anuncios da 

sede electrónica do Concello do Pereiro de Aguiar (https://concellopereiro.sedelectronica.gal/info.0)
Cuarto. Contía
O importe das axudas será como máximo de 200 euros por deportista individual.
Quinto. Prazo de presentación de solicitudes
Un mes que contará desde o día seguinte ao da publicación deste texto no Boletín Oficial da 

Provincia de Ourense.
O Pereiro de Aguiar, 24 de outubro de 2024. O alcalde.
Asdo.: Luis Menor Pérez.

R. 3.127

